III CURSO DE FORMACION SOBRE O PATRIMONIO LfJDlCQ:
“X0GO TRADICIONAL, DEPORTE TRADICIONAL E EDUCACION” NOVA
Melide, 21 e 22 de outubro de 2011 4 ESCOLA

GALEGA

ASOCIACION GALEGA Egiggsp?gl:gLAR E TRADICIONAL OBRADOIRO DE MUSICA
Proposta de actividades

1- PROCURAMOS A NOSA CANCION

(Vale calquera cancidn, neste caso imos traballar con: A saia da Carolina, Ondifias vefien, Ven bailar Carmifia)
PROPOSTA XERAL:
E un xogo de presentacién que serviria para calquera docente en calquera materia.
O obxectivo é romper o xeo e dividir o grupo grande en grupos mais pequenos.

Non é un xogo tradicional en si mesmo, sendn un xogo con musica tradicional, inventado para poder xogar mentres se fan grupos.

PROPOSTA MUSICAL:

Asignamos unha cancién a cada persoa. Hai moitas maneiras de facelo; preparamos tantas follas de papel como numero de participantes e dividimolas en tantos grupos como queiramos
facer. Nelas escribimos os titulos das cancidéns, unha para cada grupo de papeis. Dobramos os anacos de papel e repartimolos. Cada participante camifia pola sala co seu anaco de papel e
cantando a sUa cancién o mais alto posible. Sempre paseando pola sala. Cando se atopen con outra persoa que estea cantando a mesma cancién deberan seguir pola sala collidos/as da
man. E asi ata que todo o mundo atopa o seu compafieiro e se forman os grupos previstos.

Para rematar cada grupo interpreta a sua cancidn para os grupos restantes.
Aparecen moitas variantes que complican ou simplifican a actividade:
- Ollos vendados.

- Tarareando, xa que ao eliminar a letra, pérdese unha pista, o que fai o recofiecemento mais complexo.

2- OS RECITADOS E OS XOGOS DE SORTES

Os Recitados: Os recitados tefien mais connotacidn poética que musical, para quen non queira ver o lado musical da poesia, pero esta claro que a propia fala, a entoacidn, as combinacidns
sildbicas... son musica.

Os xogos de Sortes: Son xogos previos aos xogos en si, hai moitas modalidades, os de eleccidn ditrecta, de eliminacién, cantados... No desenvolvemento de calquera actividade de clase de
calquera dia hai que elixir en moitas ocasiéns quen le, quen forma parella con quen... e por que non facelo a partir dun xogo de sortes? Non leva moito mais tempo que dicir un nimero, e
resulta mais divertido, mais emocionante e mais educativo.

O realmente interesante, é facer dende o comezo de curso unha recollida por parte do alumnado, con gravacidn incluida, que nos permitira elixir sen ter que tomar nds a decision, e que
ademais traerd 4 aula por un momento ao avo (ou quen sexa) do rapaz que nolo transmitiu.

Dependendo do nivel educativo no que nos atopemos, e do que pretendamos coa actividade, podemos a partir da gravacion dos recitados ou cancions, propofier ao alumnado a
transcricion, o que o obriga a ter control dun programa de edicidn de partituras e un cofiecemento importante da linguaxe musical, asi como afinar ben o oido.

Pebida, pebidon,

catro pitas e un capon; 0

0 capon estaba torto

Xogo de sortes para as agachadas
Tris-tras,

marifieiro, fora estds...

Leite de cabra,

dixo mifia nai

que estaba nesta... Pin-to Pin-to gar-ga-ro-vin-to te-fio un boi de vin-te-cin-co un-ha va-ca que es - ti ba-ra-ta

Rabo de boi
Rabo de besta,

dixo meu pai,

a opi-llry dd a vol-ta ben-re-dn-da e - se nme-no que sees - con-da

que estaba nesta.

i

Pelo gato
. 0 ' '

Vinte catro Pinto pm.to ”a D lar

Un dous gg}'garoxqqto daavolta
tenolun bp1 ben redonda
de vintecineo exels 1ero/s
e vaca que se esconda/n.
que esta barata

Recollido por : Alba Casal Vazquez, 12 ESO
Transcricion: Alumnado de 12 BAC (IES de Melide. Curso 2009-2010)

Xogo de sortes.

Bo-tin bo-téin da bo-ta bo-te - ra, chi-ri-vi-tén pum  fue - ra.

Recollido por: Manuel Penin.
Transcricion: Alumnado de 12 BAC (IES de Melide. Curso 2009-2010)

Pita cega

D D,D Da ||,

Pi - ta ce - ga, de _on - de vie - nes, de Cas - ti - lla,

7 b

W (/b ] ]y

da u - na vi - ra - vuel - ta y bus - ca tu vi - da.

Recollido por: Maria Gonzalez Vazquez.
Transcricion: Alumnado de 12 BAC (IES de Melide. Curso 2009-2010)

3- OS XOGOS DE RODA

Son as manifestacidons musicais que se poden apreciar nas culturas mais primitivas, sempre en corro, sempre arredor de algo, e moitas veces, simplemente seguindo un ritmo, sen mais.

Os bailes mais modernos, ainda que desenvolvidos, presentan tamén, na sia maioria, algun corro na sla coreografia (mesmamente o baile galego).

AS ABELLINAS DE SAN MIGUEL

Fonte: Chirlosmirlos. Anton Cortizas

ACHUMBALA CALACACHUMBALA

Fonte: Chirlosmirlos. Anton Cortizas
- AICIBRAN A QUEN LLE POS O PANO (Libro de musica de 22 ESO. Galinova)

4- TRABALLANDO OS RITMOS TRADICIONAIS A PARTIR DO XOGO

O obxectivo desta actividade é traballar os diferentes ritmos do noso folclore utilizando recursos da nosa cultura, e todo iso a modo de xogo. Basedmonos principalmente en xogos de
percusidn corporal, de xeito que traballamos a expresidn ritmica e corporal, expresion vocal (xa que o punto de partida en moitos dos casos é a lingua, por ser unha ferramenta moi valida
a hora de interiorizar os tempos débiles e fortes), linguaxe musical, andlise musical, practica instrumental.

A MUINEIRA

Na proposta que se describe, preténdese dar a cofiecer en todas a stas dimensions a muifieira, danza tradicional galega.

Esta actividade serve para introducir tamén a notacién e lectura do compas de 6/8. Interiorizase o ritmo de muifieira e a sta escritura habitual, asi como todos os trazos que permiten

identificala en notacion formal, auditiva e musicalmente.

Como punto de partida, buscamos un recitado que por si mesmo produce o ritmo da muifieira, o TANTARANTAN, pois nel tan sé con pronunciar as silabas, sae a escena o ritmo de
muifieira. Probablemente fose un recitado construido coa influencia, intencionada ou non, deste ritmo tan popular e representativo da nosa musica.

Tantarantdn...
Tantarantdn...
Tantarantdn...
Tantarantdn...
Tantarantdn..
Tantarantdn...
Tantarantdn...
Tantarantdn...
Tantarantdn...
Tantarantdn...
Tantarantdn..
Tantarantdn..
Tantarantdn..
Tantarantdn...
Tantarantdn...
Tantarantdn...
Tantarantdn...
Tantarantdn...
Tantarantdn..

Tantarantdn..

para onde vas vella?
vou para Pontevedra.
que vas buscar?

unha carga de sal.

. para que é o sal?

para facer o caldo.
para que é o caldo?
para llo dar ds vellas.
para que son as vellas?

para sachar o millo.

. para que é o millo?
. para llo dar ds churras

. para que son as churras?

para pofier os ovos.
para que son os ovos?
para llos dar ao crego
para que é o crego?

para dicir a misa. .

. para que é a misa?

. para subir ao ceo...

- Lectura do texto aumentando a velocidade pouco a pouco. Debemos ter en conta que ademais que este recitado é dialogado, polo que uns poden preguntar mentres outros responden.

- Recitamos todos xuntos e acompafiamos a primeira palabra de cada verso con golpes de mans nas mesas ou pernas de xeito que damos un golpe ao tempo con cada silaba. De novo
empezamos a modo para ir aumentando a velocidade.

Xa estamos percutindo o ritmo de muifieira.

- Ritmos coas mans ou baquetas:

- Imos aumentando a dificultade, introducindo variaciéns ritmicas; dependendo do nivel do alumnado e das idades para as que traballemos, quedaremos no primeiro punto ou chegaremos
ata o final.

- Se temos o material e un grupo de alumnado axeitado, podemos intentar marcar o ritmo con pandeiretas para achegarnos ainda mdis a realidade da muifeira.
- Podemos completar a actividade cunha representacién grafica sobre o texto, xa que ademais de suxerir un ritmo, conta unha historia.

- Transcribimos o ritmo coa indicacidon de compas correspondente. Introducimos variacions ritmicas sobre o papel que levaremos despois, realizando o proceso inverso do traballado ata o
de agora, as palmas.

- Traballamos a audicidn de diferentes muifieiras interpretadas por diferentes grupos de musica galega, que ademais nos permiten cofiecer o panorama musical e as diferentes versidns da
mesma peza ou dos mesmos ritmos.

5- OS XOGOS DE CORDA

Os xogos de corda, igual que a goma, sempre levaron consigo cancions ou recitados que axudan a coordinar os saltos, pois a corda marca un ritmo que nos indica cal € o momento no que
debemos saltar. Nalguns casos, incluso nos indica os movementos que debemos facer coa corda ou coa goma.

Deberiamos aproveitar dende a aula de musica este recurso que nos ofrece o xogo.
Rei, rei, cantos anos durarei,

Vintecinco non o sei:

Un, sou, tres, catro

Cinco, seis, sete....

6- XOGOS RITMICOS

Preténdese con estes xogos, afianzar o sentido do ritmo, a compenetracion, o traballo en equipo, a practica vocal, e a coordinacién das diferentes destrezas.

O xogo consiste en utilizar un obxecto calquera que se tefia & man: pedras, tacos de madeira, estoxos... e facer un circulo cos rapaces/zas sentados no chan. Se fosen moitos, poderianse
facer dous circulos, ben concéntricos (sendo o de dentro mais pequeno) ben independentes.

Establécese un ritmo que cada un marcard a tempo co seu obxecto contra o chan, ese serd o metrénomo que se escoitara durante toda a cancién. Unha vez conseguido que todos os
obxectos batan a un tempo no chan, establécese unha direccion de xiro, neste caso, a man dereita coa pedra (ou o que sexa) desprazaraa cara a dereita para deixarlla ali ao seu

compafieiro, e coa mesma man collera a que lle deixaron a el diante; deste xeito, as pedras irdn xirando a tempo cara a dereita, sen que unha persoa poida ter mais dunha pedra, e sempre,
en cada tempo, cada rapaz terd que deixar unha pedra e coller outra nova.

Propofiemos esta cancion para facelo:

La vai unha

La vai unh-a la van da - as tres pom - bi-fias a vo - ar, unh-a é

mi - fia ou - trae th - a eou-tra de quen aa - pa - far

Buscamos unha melodia tradicional que nos permita facer algo similar ao anterior pero mais complexo:

Na outra beira do rio

Na outrabei -ra do ri - o chi-ri - vi-ri-vi ca-ra-col ca-ra-col can-ta - ba_osa - po.
E noseucan - tar di-ci - a chi-ri - vi-ri-vi, ca-ra-col ca-ra-col ai que te pa - po.

Na outra beira do rio
chirivirivi caracol caracol
cantaba o grilo.

E no seu cantar dicia
chirivirivi caracol caracol
fai moito frio.

Todo é igual que co exemplo anterior, ainda que agora, onde se canta “caracol, caracol” a pedra ird cara a dereita, pero no canto de quedar ali para que a recolla o compafieiro, non é
soltada e volve cara a esquerda, asi duas veces. Sera no comezo da estrofa cando todo volva 4 normalidade.

